
PUL OQIMLARINI GURUHLASH 
MЕZONLARI BO‘YICHA 
TASNIFLASHNI KЕNGAYTIRISH

ORCID: 0009-0002-0789-2606

Atamurodov Saidmurod Yaxyoevich
Toshkent davlat iqtisodiyot universiteti mustaqil izlanuvchisi

Annotatsiya: Xo‘jalik yurituvchi subyektlarda pul oqimlarini, yaʼni “Pul oqimining davomiyligi”, “Intensivlik” va “Dinami-
kaning tabiati” kabi guruhlash mezonlari bo‘yicha tasniflashni kengaytirish orqali yanada chuqurroq tahlil qilish imkoniyati 
yuzaga keladi. Ushbu kengaytirilgan tasniflash usuli kompaniyalar moliyaviy holatini aniqroq va to‘liqroq baholashga 
imkon beradi. Davomli va bir martalik pul oqimlarini ajratish orqali tashkilotlar o‘z pul oqimlarining barqarorligini bahol-
ashlari mumkin. Yuqori va past intensivlikka ega pul oqimlari esa tashkilotning moliyaviy faoliyatining quvvatini ko‘rsatadi. 
Barqaror va o‘zgaruvchan pul oqimlarini ajratish esa, o‘z navbatida, kompaniyaning moliyaviy xavf-xatarlarini boshqar-
ishda yordam beradi.

Kalit sо‘zlar: Pul oqimlari, pul oqimining davomiyligi, pul oqimining intensivligi, pul oqimlarining dinamikasi, (IFRS), 
(BHMA), moliyaviy tahlil, moliyaviy boshqaruv, moliyaviy barqarorlik, strategik qarorlar, investitsiya, moliyalashtirish, ope
ratsion faoliyat.

Abstract: By expanding the classification of cash flows in economic entities according to the classification criteria "Con-
tinuity of cash flow," "Intensiveness" and "Nature of dynamics" there will be an opportunity for a deeper analysis. This 
extended classification method allows you to more accurately and fully assess the financial condition of companies. 
Through the allocation of continuous and one-time cash flows, organizations can assess the stability of their cash flows. 
High and low-intensity cash flows show the strength of the organization's financial activity. The allocation of stable and 
variable cash flows, in turn, helps to manage the company's financial risks.

Key words: cash flows, cash flow continuity, cash flow intensity, cash flow dynamics, (IFRS), (BHMA), financial analysis, 
financial management, financial stability, strategic decisions, investment, financing, operational activities.

Аннотация: У хозяйствующих субъектов появится возможность более глубокого анализа денежных потоков путем 
расширения классификации по критериям группировки "Продолжительность денежного потока," "Интенсивность" 
и "Природа динамики." Этот расширенный метод классификации позволяет более точно и полно оценить финан-
совое состояние компаний. Организации могут оценивать устойчивость своих денежных потоков путем выделения 
постоянных и разовых денежных потоков. Денежные потоки с высокой и низкой интенсивностью показывают мощ-
ность финансовой деятельности организации. Выделение стабильных и изменчивых денежных потоков, в свою 
очередь, помогает управлять финансовыми рисками компании.

Ключевые слова: Денежные потоки, преемственность денежного потока, интенсивность денежного потока, дина-
мика денежных потоков, (IFRS), (БХМА), финансовый анализ, финансовое управление, финансовая устойчи-
вость, стратегические решения, инвестиции, финансирование, операционная деятельность. 

K I R I S H
Pul oqimlari har qanday xo‘jalik yurituvchi subyektning moliyaviy faoliyatini yaxlit baholashda muhim 

ahamiyatga ega. Tashkilotning pul oqimlarini samarali boshqarish va ularni aniq guruhlash orqali kompani-
yaning moliyaviy holatini yaxshilash mumkin. Xalqaro moliyaviy hisobot standartlari (IFRS) va AQSHning 
umumiy qabul qilingan buxgalteriya prinsiplari (GAAP) pul oqimlarini asosiy faoliyatlar, investitsiya faoliyatlari 
va moliyalashtirish faoliyatlari bo‘yicha tasniflaydi. Bu guruhlash usuli moliyaviy hisobotlarni tahlil qilishda katta 
yordam beradi [1].

Biroq, pul oqimlarining barqarorligini, intensivligini va dinamikasini hisobga olgan holda, ularni yanada ken-
gaytirilgan tarzda guruhlash orqali tashkilotlar o‘z moliyaviy faoliyatini yanada chuqurroq tahlil qilishi mumkin. 
Shu munosabat bilan, ushbu tadqiqotda pul oqimlarini “Pul oqimining davomiyligi”, “Intensivlik” va “Dinami-
kaning tabiati” kabi mezonlar bo‘yicha tasniflashni taklif qilaman.

SUshbu yangi tasniflash usullari pul oqimlarining turli xil aspektlarini ko‘rib chiqish orqali tashkilotlarning 

moliyaviy qarorlar qabul qilishda yordam beradi va ularning uzoq muddatli moliyaviy barqarorligini ta’minlashga 
ko‘maklashadi.

M A V Z U G A  O I D  A D A B I Y O T L A R  S H A R H I 
Boshqaruv maqsadlarida pul oqimlari to‘g‘risidagi ma’lumotlar ularning aylanmasi nuqtayi nazaridan 

muhimdir, bu yesa turli muddatlardagi pul aylanmasi davrlarini shakllantirishga olib keladi. Tadqiqot muallifi 
xo‘jalik yurituvchi subyektlarning kelajakdagi pul oqimlarini va ularning shakllanish muddatini tahlil qilish va 
prognoz qilish maqsadida yangi tasniflash mezonini taklif qildi [15].

N.S.Plaskova tomonidan “Pul oqimining davomiyligi” pul oqimlarini uch turga bo‘lish bilan taklif qilingan: 
qisqa muddatli, o‘rta muddatli va uzoq muddatli pul oqimi [8].

Robert S. Kaplan (Robert S. Kaplan)ning ishlaridagi asosiy fikrlarida: asosan “Balanced Scorecard” kon-
sepsiyasiga asoslangan bo‘lib, u tashkilotlarning moliyaviy holatini baholashda va strategik rejalashtirishda foy-
dalaniladi. “Balanced Scorecard” to‘rtta asosiy komponentni o‘z ichiga oladi: moliyaviy ko‘rsatkichlar, mijozlar 
bilan bog‘liq ko‘rsatkichlar, ichki biznes jarayonlari va o‘rganish hamda o‘sish. Kaplan pul oqimlarining barqa-
rorligini va dinamikasini tahlil qilishni ham o‘z ichiga oladi, bu esa kompaniyalarning uzoq muddatli strategik 
maqsadlarini amalga oshirishda yordam beradi [11].

Devid P. Norton (David P. Norton)ning ishlaridagi asosiy fikrlar: Norton ham Kaplan bilan birga “Balanced 
Scorecard” konsepsiyasini rivojlantirgan. Uning ishlarida pul oqimlarini samarali boshqarish va kompani-
yalarning strategik maqsadlarini amalga oshirishda muhim ahamiyat kasb etgan. Nortonning ishi kompani-
yalarning moliyaviy natijalarini yaxshilash va strategik rejalashtirishda muhim rol o‘ynaydi [11].

Charlz T. Xorngren (Charles T. Horngren)ning ishlaridagi asosiy fikrlar: Xorngrenning “Cost Accounting: A 
Managerial Emphasis” kitobi moliyaviy hisobotlarning nazariy asoslarini tushuntirib beradi. Uning ishlari bux-
galteriya hisobi va pul oqimlarini boshqarishdagi nazariy va amaliy jihatlarga qaratilgan. Xorngren moliyaviy 
hisobotlarni aniq va ishonchli yuritishni ta’kidlaydi [12].

Yuqoridagi olimlarning tadqiqot ishlari atroflicha o‘rgangan holda pul oqimlari to‘g‘risida zarur tahliliy ma’lu-
motlarni shakllantirish maqsadida muallif sifatida “Intensivlik darajasi”ni tasniflash xususiyatini taklif qilish orqali 
xo‘jalik yurituvchi subyektlarning pul oqimlari maksimal, minimal jihatlari maqbul bo‘linadi. Maksimal (minimal) 
pul oqimlari ularni baholash va rejalashtirish maqsadida intensivlik koyeffitsiyentini hisobga olgan holda ma’lum 
vaqt ichida hajm, ijobiy va salbiy oqimlar bo‘yicha yeng katta (yeng kichik) hisoblanadi [16].

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Pul oqimlarini guruhlash mezonlari bo‘yicha tasniflashni kengaytirish tendensiyalarini o‘rganishda 
umumiylikdan individuallikka va aksincha tartibda deduksion yoki induksion usullardan foydalanish samara 
bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida 
ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil qilishda esa 
sintez va tahlil usullarini keng foydalanildi.

T A H L I L  V A  N A T I J A L A R
Pul oqimlarini “Pul oqimining davomiyligi”, “Intensivlik” va “Dinamikaning tabiati” guruhlash mezonlari 

bo‘yicha tasniflashning dolzarbligi haqida quyidagi nuqtalarni ta’kidlash mumkin:
Moliyaviy barqarorlik va xavf-xatarni baholash: Bugungi kunda xo‘jalik yurituvchi subyektlarning moliyaviy 

barqarorligi va xavf-xatarni baholash o‘ta muhim ahamiyat kasb etmoqda. Pul oqimlarini davomiylik, intensivlik 
va dinamika bo‘yicha tasniflash orqali kompaniyalar o‘z moliyaviy holatlarini yaxshiroq tushunishlari va xavf-
xatarlarni aniqlashlari mumkin [2].

Strategik qarorlar qabul qilish: Kompaniyalarning strategik qarorlari samarali pul oqimlari tahliliga asos
lanadi. Kengaytirilgan guruhlash usuli orqali kompaniyalar o‘z biznes modellari va rivojlanish strategiyalarini 
yanada to‘g‘riroq belgilashlari mumkin. Bu, ayniqsa, raqobatbardosh bozor sharoitida muhimdir [3].

Investitsiyalar va moliyalashtirish: Investorlar va kreditorlar kompaniyalarning moliyaviy holatini baho
lashda pul oqimlarini tushunishlari kerak. Intensivlik va dinamikani inobatga olgan holda, pul oqimlari tahlili 
orqali ular investitsiyalar va moliyalashtirish qarorlarini qabul qilishda asosiy ma’lumotlarni olishadi [4].

Iqtisodiy o‘zgarishlar va bojxona islohotlari: O‘zbekistonda iqtisodiy islohotlar va bozor iqtisodiyotiga o‘tish 
jarayonida pul oqimlarini aniq va to‘g‘ri tahlil qilish juda dolzarbdir. Bu xo‘jalik yurituvchi subyektlarning samarali 
faoliyat yuritishlari uchun zarurdir [5].

Xalqaro standartlarga muvofiqlik: Xalqaro moliyaviy hisobot standartlariga (IFRS) muvofiq hisobotlar 
tayyorlash xalqaro investitsiyalarni jalb qilish uchun muhimdir. Davomiylik, intensivlik va dinamikani inobatga 
olgan holda pul oqimlarini tasniflash xalqaro standartlarga muvofiq hisobotlarni tayyorlashda yordam beradi [6].

Texnologik rivojlanish: Texnologik rivojlanish pul oqimlarini boshqarish va ularni tahlil qilish imkoniyatlarini 
kengaytiradi. Zamonaviy hisobot texnologiyalari va ma’lumotlarni tahlil qilish vositalari pul oqimlarining turli 
mezonlar bo‘yicha tahlilini osonlashtiradi [7].

Pul oqimlarini guruhlash mezonlari bo‘yicha tasniflashni kengaytirishning maqsadi: Pul oqimlarini “Pul 
oqimining davomiyligi”, “Intensivlik” va “Dinamikaning tabiati” guruhlash mezonlari bo‘yicha tasniflashning 
asosiy maqsadi xo‘jalik yurituvchi subyektlarning moliyaviy holatini aniqroq va samaraliroq baholash, moliyaviy 
qarorlar qabul qilish jarayonida ishonchli va to‘liq ma’lumotlarni taqdim etish hamda tashkilotlarning uzoq mud-
datli barqarorligini ta’minlashdan iborat.

Pul oqimlarini guruhlash mezonlari bo‘yicha tasniflashni kengaytirishning vazifalari:
Moliyaviy tahlilni yaxshilash: Pul oqimlarini davomiylik, intensivlik va dinamika bo‘yicha tasniflash orqali 

moliyaviy tahlilni chuqurlashtirish va kompaniyaning moliyaviy holatini yaxshilash.
Moliyaviy qarorlar qabul qilish: Kompaniyalarning moliyaviy qarorlar qabul qilish jarayonida aniq va  

ishonchli ma’lumotlarni taqdim etish, bu esa strategik va operativ qarorlarning samaradorligini oshiradi [8].
Xavf-xatarlarni baholash va boshqarish: Pul oqimlarining turli mezonlar bo‘yicha tahlili orqali kompani-

yalarning moliyaviy xavf-xatarlarini aniqlash va ularni samarali boshqarish.
Investitsiya jalb qilish: Xalqaro standartlarga muvofiq hisobotlar tayyorlash orqali xalqaro va mahalliy inves-

torlarni jalb qilish uchun qulay sharoit yaratish.
Iqtisodiy islohotlarni qo‘llab-quvvatlash: O‘zbekistondagi iqtisodiy islohotlarni qo‘llab-quvvatlash, bozor iqti-

sodiyotiga o‘tish jarayonida kompaniyalarning samarali faoliyatini ta’minlash [9].
Barqaror rivojlanishni ta’minlash: Pul oqimlarining barqarorligini baholash orqali kompaniyalarning uzoq 

muddatli barqaror rivojlanishini ta’minlash.
Tashkilotning moliyaviy quvvatini baholash: Yuqori va past intensivlikka ega pul oqimlari orqali tashkilot-

ning moliyaviy quvvatini baholash va uning moliyaviy salohiyatini aniqlash.
Moliyaviy hisobotlarning shaffofligini oshirish: Pul oqimlarining dinamikasi va davomiyligi bo‘yicha aniq va 

shaffof hisobotlar tayyorlash, bu esa kompaniyaning moliyaviy axborotlari ishonchliligini oshiradi.
Moliyaviy rejalashtirishni yaxshilash: Pul oqimlari tahlili orqali kompaniyaning moliyaviy rejalashtirish jara

yonini yaxshilash va resurslardan samarali foydalanishga erishish.
Fikrimizcha, pul oqimlarini kengaytirilgan mezonlar bo‘yicha tasniflash kompaniyalar uchun moliyaviy 

samaradorlikni oshirish, xavf-xatarlarni kamaytirish va barqaror rivojlanishni ta’minlash maqsadida muhim 
vosita hisoblanadi. Bu jarayonda aniq va ishonchli ma’lumotlar taqdim etish, moliyaviy hisobotlarning shaffofli-
gini oshirish va strategik qarorlar qabul qilishda yordam berish asosiy vazifalar hisoblanadi.

O‘zbekiston Respublikasida xo‘jalik yurituvchi subyektlar uchun pul oqimlarini boshqarish va tasniflashga 
oid bir qator me’yoriy-huquqiy hujjatlar mavjud. Ularning ayrimlari quyidagilar:

O‘zbekiston Respublikasi Buxgalteriya hisobining Milliy standartlari (BHMS): Ushbu standartlar moliyaviy 
hisobotlarni tuzishda va pul oqimlarini tasniflashda umumiy qoidalarni belgilaydi [10];

“Buxgalteriya hisobi to‘g‘risida”gi Qonun: Ushbu qonun buxgalteriya hisobi va moliyaviy hisobotlarni yuri
tishning umumiy qoidalarini belgilaydi. Qonun xo‘jalik yurituvchi subyektlar uchun pul oqimlari bo‘yicha aniq 
talablarni qamrab olmaydi, lekin buxgalteriya hisobotining umumiy qoidalarini belgilovchi asosiy hujjat hisobla-
nadi;

Vazirlar Mahkamasining qarorlari va buyruqlari: Moliyaviy hisobotlarni yuritish va pul oqimlarini tasniflash 
bo‘yicha qator qarorlar va buyruqlar qabul qilingan. Ular buxgalteriya hisobini yuritish va moliyaviy hisobotlarni 
tayyorlashda yo‘riqnomalarni qamrab oladi [11];

O‘zbekiston Respublikasi Iqtisodiyot va moliya vazirligi va Davlat soliq qo‘mitasi tomonidan qabul qilingan 
turli qarorlar va buyruqlar ham buxgalteriya hisobi va moliyaviy hisobotlar bo‘yicha qo‘shimcha qoidalarni belgi-
laydi. Bu hujjatlar xo‘jalik yurituvchi subyektlar uchun pul oqimlarini boshqarish va tasniflashda yo‘riqnomalarni 
taqdim etadi [12];

O‘zbekiston Respublikasi Davlat statistika qo‘mitasi tomonidan chiqarilgan yo‘riqnomalar va tavsiyalar ham 
xo‘jalik yurituvchi subyektlarning moliyaviy ma’lumotlarni to‘plash va hisobotlar tayyorlashda yordam beradi;

Xalqaro moliyaviy hisobot standartlari (IFRS): O‘zbekistondagi ko‘plab yirik korxonalar va kompaniyalar 
xalqaro moliyaviy hisobot standartlarini qabul qilgan. Bu standartlar pul oqimlarini uchta asosiy kategoriyaga: 
operatsion, investitsion va moliyalashtirish faoliyatlari bo‘yicha guruhlashni talab qiladi [13].

Xo‘jalik yurituvchi subyektlarda pul oqimlarini “Pul oqimining davomiyligi”, “Intensivlik” va “Dinamikaning 
tabiati” guruhlash mezonlari bo‘yicha tasniflashni kengaytirishni zarur deb hisoblaymiz. Natijada, yanada 
chuqurroq tahlil qilish imkoniyati yuzaga keladi. Ushbu kengaytirilgan tasniflash usuli kompaniyalar moliyaviy 
holatini aniqroq va to‘liqroq baholashga imkon beradi. Davomli va bir martalik pul oqimlarini ajratish orqali tash-

Skilotlar o‘z pul oqimlarining barqarorligini baholashlari mumkin. Yuqori va past intensivlikka ega pul oqimlari esa 

tashkilotning moliyaviy faoliyatining quvvatini ko‘rsatadi. Barqaror va o‘zgaruvchan pul oqimlarini ajratish esa, 
o‘z navbatida, kompaniyaning moliyaviy xavf-xatarlarini boshqarishda yordam beradi.

Pul oqimlarini guruhlash tizimini xalqaro moliyaviy hisobot standartlari (IFRS) va AQSHning umumiy qabul 
qilingan buxgalteriya prinsiplari (GAAP) taklif etgan. Ushbu standartlar kompaniyalarning moliyaviy hisobot-
larida pul oqimlarini uchta asosiy faoliyat turiga bo‘lishni talab qiladi:

Asosiy faoliyatlar (Operating Activities);
Investitsiya faoliyatlari (Investing Activities);
Moliyalashtirish faoliyatlari (Financing Activities).
Bu standartlar xalqaro moliyaviy hisobotlash standartlari bo‘yicha qo‘mitasi (IASB) va Amerika buxgalterlar 

uyushmasi (FASB) tomonidan rivojlantirilgan va amalga oshirilgan. Ular kompaniyalarning moliyaviy holatini 
yaxshiroq tushunish va tahlil qilish uchun bir xil va shaffof hisobotlarni ta’minlash maqsadida ishlab chiqilgan.

Pul oqimlarini “Pul oqimining davomiyligi”, “Intensivlik” va “Dinamikaning tabiati” kabi guruhlash mezonlari 
bo‘yicha tasniflash kompaniyaning moliyaviy holatini va uning pul oqimlarini yaxshiroq tushunishga yordam 
beradi. Bu quyidagi tarzda kengaytiriladi:

Pul oqimining davomiyligi (Continuity of Cash Flows): Davomli pul oqimlari (Recurring Cash Flows): Doimiy 
ravishda takrorlanadigan pul oqimlari. Misol uchun, sotuvlardan tushumlar, amaliy xarajatlar shular jumlasi-
dandir; Bir martalik pul oqimlari (Non-recurring Cash Flows): Bir marta yoki kamdan-kam hollarda yuzaga kela
digan pul oqimlari. Misol uchun, aktivlarni sotishdan tushumlar.

Intensivlik (Intensity): Yuqori intensivlikka ega pul oqimlari (High Intensity Cash Flows): Katta miqdordagi 
va tez-tez pul oqimlari. Misol uchun, katta hajmdagi sotuvlar va ularga bog‘liq xarajatlar;

Past intensivlikka ega pul oqimlari (Low Intensity Cash Flows): Kam miqdordagi va sekin pul oqimlari. 
Misol uchun, kam miqdordagi investitsiya daromadlari.

Dinamikaning tabiati (Nature of Dynamics):
Barqaror pul oqimlari (Stable Cash Flows): Barqaror va oldindan aytiladigan pul oqimlari. Misol uchun, ijara 

daromadlari, muntazam kontraktlar bo‘yicha tushumlar;
O‘zgaruvchan pul oqimlari (Volatile Cash Flows): O‘zgaruvchan va prognoz qilish qiyin bo‘lgan pul oqim-

lari. Misol uchun, bozor sharoitlariga bog‘liq ravishda o‘zgaruvchi sotuvlar(1-jadval).
Bu guruhlash pul oqimlari tahlilining yuqori darajada aniq va to‘liq bo‘lishini ta’minlaydi, bu esa kompani-

yaning moliyaviy rejalashtirish va boshqaruv qarorlarini qabul qilishda yordam beradi[14] (1-jadval).

1-jadval. Pul oqimlarini xalqaro standartlarda guruhlash va taklif etilayotgan kengaytirilgan usullari o‘rtasidagi 
farqlarni taqqoslama ko‘rinishi

Guruhlash mezonlari Standart guruhlash (IFRS va 
GAAP) Kengaytirilgan guruhlash

Асосий фаолиятлар 
(Оператинг Аcтивитиес)

Sotuvlardan tushumlar, maoshlar, 
ijara haqlari

Davomli pul oqimlari, yuqori intensivlikka ega 
pul oqimlari, barqaror pul oqimlari

Investitsiya faoliyatlari 
(Investing Activities)

Uzoq muddatli aktivlarni sotib olish/
sotish, sarmoyalar

Bir martalik pul oqimlari, past intensivlikka ega 
pul oqimlari, o‘zgaruvchan pul oqimlari

Moliyalashtirish faoliyatlari 
(Financing Activities)

Aksiyalar chiqarish/qaytarish, qarz 
olish/to‘lash

Davomli yoki bir martalik pul oqimlari, yuqori 
yoki past intensivlikka ega pul oqimlari, barqaror 
yoki o‘zgaruvchan pul oqimlari

Pul oqimining davomiyligi 
(Continuity of Cash Flows) - Davomli pul oqimlari, bir martalik pul oqimlari

Intensivlik (Intensity) - Yuqori intensivlikka ega pul oqimlari, past 
intensivlikka ega pul oqimlari

Dinamikaning tabiati (Nature of 
Dynamics) - Barqaror pul oqimlari, o‘zgaruvchan pul oqimlari

Bu jadvalda standart guruhlash (IFRS va GAAP) asosiy faoliyatlar, investitsiya faoliyatlari va moliyalash
tirish faoliyatlarini qamrab oladi. Kengaytirilgan guruhlash esa pul oqimining davomiyligi, intensivlik va dina-
mikaning tabiati kabi mezonlar asosida yanada chuqurroq tahlil qilish imkoniyatini beradi. Bu bizga pul oqim-
lari to‘g‘risida tegishli ma’lumotlarni yaratishga, pul oqimlarining davomiyligini operatsion va moliyaviy sikllar 
davomiyligiga ta’sirini baholashga imkon beradi. Shuningdek, xo‘jalik boshqaruvida balanslarini optimallashti-
rish, yetarli hajmlarni yaratish va samaradorlikni baholash uchun muallifning metodologiyasini asoslang qisqa 

va o‘rta muddatli istiqbolda mablag‘lardan foydalanish, xo‘jalik yurituvchi subyektlarning operatsiyalari turlari va 
majburiyatlar bo‘yicha tahliliy va rejali boshqaruv funksiyalarini takomillashtirish imkonini beradi.

Pul oqimining maqbulligini aniqlash uchun maqsadli funksiya va cheklovlar to‘plamidan foydalanish kerak. 
Tadqiqot shuni ko‘rsatadiki, xo‘jalik yurituvchi subyektlarning pul oqimini optimallashtirishning obyektiv funksi-
yasi ko‘rib chiqilayotgan davrda pul oqimlarining barcha segmentlarida tarkibiy va vaqt bo‘shliqlarini minimal-
lashtirish mezonini o‘z ichiga olishi kerak. Bo‘shliqlarning umumiy miqdori qanchalik kichik bo‘lsa, pul oqimining 
optimalligi shunchalik yuqori bo‘ladi [17].

Pul mablag‘laridan foydalanish samaradorligi nuqtayi nazaridan ideal holat-bu teng vaqt oralig‘ida naqd pul 
tushumlari va tushumlari miqdori bo‘yicha maksimal darajada moslashish shartlari bajarilganda, bu tashkilot 
uchun yetishmovchilik yoki ortiqcha likvidlik xavfini tug‘dirmaydi [18].

Biz taklif qilgan xususiyatga ko‘ra, “Dinamikaning tabiati”, xo‘jalik yurituvchi subyektlarning pul oqimlari 
hisobot yoki kelgusi davrlarda mablag‘larning umumiy kirib kelishi va chiqishini baholash uchun, shuningdek 
strategik prognozlash maqsadida tasniflanishi kerak. Pul oqimlarining ko‘payishi yoki kamayishi qurilgan  
obyektlar uchun resurslar va sotish bozorlari faoliyati yoki pasayishi natijasi bo‘lishi mumkin. Yeng ijobiy-bu 
qurilish tashkilotining pul oqimida yuqori darajadagi muvozanatga erishishga imkon beradigan barqaror pul 
oqimi va chiqishi holati [19].

Yuqoridagilarni inobatga olib, pul oqimlarining aylanmasi davomiyligi, pul oqimining intensivligi darajasi 
va dinamikaning tabiati mezonlari bilan qo‘shimchalar kiritish lozim deb hisoblaymiz. Ushbu kengaytirilgan va 
to‘ldirilgan pul oqimlarining tasnifi korxona faoliyatning turli segmentlari uchun pul oqimlarini hisobga olish, tahlil 
qilish va auditni rejalashtirishning aniqligi va yetarliligini oshirishga xizmat qiladi. Shu bilan birga xo‘jalik yuri
tuvchi tashkilotlarning sotuvdagi mahsulot narxiga ta’sirining samaradorligini baholash imkoniyati oshadi [20].

X U L O S A  V A  T A K L I F L A R
Xo‘jalik yurituvchi subyektlarda pul oqimlarini “Pul oqimining davomiyligi”, “Intensivlik” va “Dinamikaning 

tabiati” guruhlash mezonlari bo‘yicha tasniflashni kengaytirish moliyaviy tahlilni chuqurlashtirish va kompani-
yalarning moliyaviy holatini yaxshilash uchun zarurdir. Bu usul kompaniyalarning moliyaviy holatini to‘liqroq 
baholashga, xavf-xatarlarni aniqlash va samarali boshqarishga yordam beradi. Shunga qo‘shimcha, pul oqim-
larining shaffof va ishonchli hisobotlari orqali strategik qarorlarning samaradorligini oshirish, xalqaro stan
dartlarga muvofiq hisobotlar tayyorlash va barqaror rivojlanishni ta’minlash mumkin bo‘ladi hamda yuqoridagi 
xulosalardan kelib chiqib quyidagi takliflarni berib o‘tamiz:

1.	 Pul oqimlari tahlilini standartlashtirish: Moliyaviy hisobotlarni tayyorlashda pul oqimlarining davomiylik, 
intensivlik va dinamika mezonlari bo‘yicha tasniflashni majburiy qilib belgilash. Bu standartlashtirish moliyaviy 
ma’lumotlarning analiz qilishni osonlashtiradi va hisobotlarning aniqligini oshiradi.

2.	 O‘quv dasturlarini yangilash: Buxgalteriya va moliya sohasida ta’lim olayotgan talabalar uchun pul 
oqimlarini kengaytirilgan mezonlar bo‘yicha tahlil qilishni o‘rgatish maqsadida o‘quv dasturlarini yangilash. Moli-
yaviy hisobotlarning yangi talablariga mos ravishda o‘quvchilarni tayyorlash imkoniyati yaxshilanishiga sabab 
bo‘ladi.

3.	 Tadbirkorlik subyektlari uchun seminar va treninglar o‘tkazish: Xo‘jalik yurituvchi subyektlar va ularning 
buxgalterlari uchun pul oqimlarini kengaytirilgan mezonlar bo‘yicha tasniflash usullari bo‘yicha seminar va tren-
inglar o‘tkazish. Bu ularning malakasini oshirishga va yangi qoidalarni amaliyotga joriy qilishda yordam beradi.

4.	 Moliyaviy dasturiy ta’minotni takomillashtirish: Pul oqimlarini tahlil qilishni osonlashtirish maqsadida 
moliyaviy dasturiy ta’minotni takomillashtirish. Zamonaviy axborot texnologiyalaridan foydalanib, avtomat-
lashtirilgan hisobot tayyorlash tizimlarini joriy qilish.

5.	 Qonunchilikni takomillashtirish: Pul oqimlarini kengaytirilgan mezonlar bo‘yicha tasniflashni qonuniy 
talablar sifatida joriy qilish. 

Bu me’yoriy-huquqiy baza yaratish va uni amalga oshirishda mustahkam asos bo‘ladi.
6.	 Xalqaro tajribani o‘rganish: Xalqaro moliyaviy hisobot standartlariga mos ravishda pul oqimlarini tahlil 

qilish bo‘yicha ilg‘or tajribalarni o‘rganish va ularni mahalliy amaliyotga joriy qilish.
7.	 Pul oqimlarini rejalashtirish va boshqarish bo‘yicha metodikalarni ishlab chiqish: Xo‘jalik yurituvchi sub-

yektlar uchun pul oqimlarini rejalashtirish va boshqarish bo‘yicha metodikalar va yo‘riqnomalar ishlab chiqish. 
Bu ularning moliyaviy rejalashtirish va boshqarish jarayonini yaxshilashga yordam beradi.

Pul oqimlarini kengaytirilgan mezonlar bo‘yicha tasniflash xo‘jalik yurituvchi subyektlarning moliyaviy 
samaradorligini oshirish, xavf-xatarlarni kamaytirish va barqaror rivojlanishni ta’minlashga yordam beradi. Taklif 
etilgan choralar va tadbirlar orqali bu maqsadga erishish mumkin. Ular moliyaviy hisobotlarning aniqligini va 
ishonchliligini oshirish, shuningdek, xo‘jalik yurituvchi subyektlarning uzoq muddatli moliyaviy barqarorligini 
ta’minlashga qaratilgandir.

